
Врз основа на член 17 став1 точка 7 од Законот за спречување на корупција и судир на интереси 
(Службен весник на Република Македонија 12/20), Државната комсија за спречување на корупција 

објавува 
 
 

П  О  В  И  К 
 

ЗА ПРИЈАВУВАЊЕ НА НАБЉУДУВАЧИ НА ИЗБОРНАТА КАМПАЊА  
НА УЧЕСНИЦИТЕ ВО  

ПРЕДВРЕМЕНИТЕ ПАРЛАМЕНТАРНИ ИЗБОРИ 2020 
 

 
Заради ефикасно следење на изборната кампања на учесниците на претстојните Парламентарни 
избори, ДКСК има потреба од ангажирање на 20 набљудувачи и тоа: 

- За изборна единица 1               - 5 лица од кои двајца со познавање на Албански јазик; 

- За изборна единица 2               - 3 лица од кои еден со познавање на Албански јазик и  

- За изборни единици 3 и 4         - 4 лица. 

- За изборните единици 5 и 6     - 8 лица од кои 4 со познавање на Албански јазик; 

 
УСЛОВИ ЗА УЧЕСТВО: 

Заинтересираните кандидати потребно е да ги исполнат следниве услови: 
- Да не се членови на политичка партија; 

- Во периодот на изборната кампања да не се работно ангажирани; 

- Да имаат на располагање моторно возило; 

- Да поседуваат возачка дозвола Б категорија; 

- Да имаат основни познавања за облиците на промоција на политичките партии  и 

водењето на изборните кампањи; 

- Да е жител/ка на град/населено место во изборната единица за која се пријавува; 

- Да располага со мобилен телефон за фотографирање и интернет конекција; 

НАЧИН НА ПРИЈАВУВАЊЕ: 
Заинтересираните кандидати треба да го пополнат образецот „Пријава за набљудувач„  и Изјавата 
која е составен дел на Пријавата кои се достапни на интернет страната на Државната комисија за 
спречување на корупција www.dksk.mk и истите  заедно со потребните докази да ги достават на 
меил адресата: izbori2020@dksk.org.mk 
 

РОК ЗА ПРИЈАВУВАЊЕ: 
Рокот за пријавување ќе трае до вторник 16.06.2020 година.  

НАЧИН НА ИЗБОР: 

Изборот на кандидати ќе се изврши од страна на овластено лице во ДКСК по претходно 
спроведено интервју. Начинот на спроведување на интервјуто ќе биде дополнително договорено 
со секој од кандидатите кој ќе ги исполни претходно наведените услови. 
 

ОБВРСКИ НА НАБЉУДУВАЧИТЕ: 
На територијата на изборната единица за која се избрани да вршат: 

- Да учествуваат на еднодневна обука за запознавање со методологија за работа и 

начин на известување.  

-  набљудување, забележување и документирање на активностите на учесниците во 

изборната кампања: делење на рекламен материјал, одржување на настани, 

рекламирање и други активности.  

- Да доставуваат извештаи до ДКСК. 

 
ОБВРСКИ НА ДКСК: 

Кон избраните набљудувачи ДКСК ги има следниве обврски: 
- Да склучи договор за уредување на исполнување на меѓусебните обврски; 

- Да спроведе еднодневна обука на набљудувачите за прецизирање на активностите - 

предмет на набљудување, начинот на документирање и известување; 

- Да обезбеди заштитни средства (маски, дезифициенси) за Covid-19; 

- Да исплати еднократен надомест до 100 евра во денарска противвредност за 

ангажманот; 

- Да исплати надомест на трошоците за гориво според просечна потрошувачка и цената 

на горивото за возилото што се користи за деновите на набљудување и поминатите 

километри и 

- За исплатените надоместоците да го плати износот на персонален данок. 

 
ПЕРИОД НА АНГАЖМАН: 

Периодот на ангажман е до денот на изборите. 
 
 
 
 

 
 
 

ДРЖАВНА КОМИСИЈА ЗА  
                         СПРЕЧУВАЊЕ НА КОРУПЦИЈА 

                 Претседател, 
Билјана Ивановска 

